
Broj: 02-14-12-45-5/18 
Datum, 14.09.2018. godine 
 

Na osnovu člana 70. stav (1), (3) i (6) Zakona o javnim nabavkama („Službeni glasnik 
BiH“, broj: 39/14), člana 21. Statuta JU Službe za zapošljavanje TK broj: 01/1-1-45/2-17-1 od 
26.09.2017. godine i preporuke Komisije za javne nabavke utvrđene u Zapisniku broj: 02-14-
12-45-4/18 od 11.09.2018. godine, u postupku javne nabavke platforme za upravljanje 
digitalnim dokumentima i poslovnim procesima, direktor donosi: 
 

O D L U K U 
o izboru najpovoljnijeg ponuđača 

 
Član 1. 

Za najpovoljniju ponudu za nabavku platforme za upravljanje digitalnim dokumentima 
i poslovnim procesima bira se ponuda grupe ponuđača “CloudIT” d.o.o. Sarajevo i 
“Mikrocop BH” d.o.o. Sarajevo sa ponuđenom cijenom u iznosu od 127.990,00 KM bez 
PDV-a. 
 

Član 2.  
Po pravosnažnosti ove Odluke, Ugovorni organ zaključit će Ugovor o predmetnoj 

javnoj nabavci, kojim će biti regulisana međusobna prava i obaveze za predmetnu nabavku, 
a sve u skladu sa zahtjevima Ugovornog organa predviđenim u tenderskoj dokumentaciji i 
propisima koji regulišu postupke ugovaranja. 
 

Član 3. 
Ova Odluka objavit će se na web stranici JU Služba za zapošljavanje Tuzlanskog 

kantona Tuzla - www.szztk.ba, istovremeno s upućivanjem ponuđačima koji su učestvovali u 
postupku javne nabavke. 

O b r a z l o ž e nj e 
 

Odlukom broj: 02-14-12-45/18 od 26.07.2018. godine, pokrenut je postupak javne 
nabavke platforme za upravljanje digitalnim dokumentima i poslovnim procesima, u kojoj je 
predviđena procijenjena vrijednost predmetne nabavke u iznosu od 128.205,13 KM bez 
PDV-a. 

Obavještenje o nabavci broj: 647-1-2-39-3-20/18 objavljeno je dana 31.07.2018. 
godine. 
Postupak predmetne javne nabavke proveden je putem otvorenog postupka za dostavu 
ponuda. 

Komisija za javne nabavke, odgovornom licu Službe dostavila je Zapisnik o otvaranju 
ponuda broj: 02-14-12-45-3/18  kao i Zapisnik o pregledu i ocjeni ponuda 02-14-12-45-4/18, 
sa preporukom o izboru najpovoljnijeg ponuđača u predmetnoj javnoj nabavci. 

U postupku po izvještaju o radu, utvrđeno je da je Komisija za javne nabavke 
blagovremeno i pravilno izvršila otvaranje ponuda, o čemu je sačinila odgovarajuće 
zapisnike, u kojima je utvrđeno da je ukupan broj blagovremeno zaprimljenih ponuda dvije 
(2) i to: 

1. Grupa ponuđača “Page” d.o.o. Istočno Sarajevo i “New Concept” d.o.o. 
Banja Luka  



2. Grupa ponuđača “CloudIT” d.o.o. Sarajevo i “Mikrocop BH” d.o.o. Sarajevo 
 

Nakon otvaranje i analize blagovremeno pristiglih ponuda, Komisija je utvrdila da ponuda 
grupe ponuđača “CloudIT” d.o.o. Sarajevo i “Mikrocop BH” d.o.o. Sarajevo ispunjava 
formalno – pravne uslove, a da ponuda grupe ponuđača “Page” d.o.o. Istočno Sarajevo i 
“New Concept” d.o.o. Banja Luka ne ispunjavaju formalno – pravne uslove. 
 
- Grupa ponuđača “Page” d.o.o. Istočno Sarajevo i “New Concept” d.o.o. Banja Luka u 
predmetnom postupku javne nabavke nije dostavila Aneks 7 - Obrazac izjave o ispunjenosti 
uslova iz člana 50. Zakona o javnim nabavkama za člana grupe ponuđača New Concept 
d.o.o. Banja Luka, Izjavu/potvrdu od proizvođača opreme kojom se potvrđuje da je ponuđena 
oprema nova i nekorištena, Certifikat za ponuđeno rješenje koje treba biti certificirano u zemlji u kojoj 
je razvijeno, dvije reference na poslovima vođenja IT projekata koju izdaje druga Ugovorna 
strana i PMP certifikat za vođenje projekata za Almu Gibić, potvrdu poslodavca o radnom 
iskustvu (5 godina) i dvije reference na poslovima skeniranja-digitalizacije dokumentacije sa 
brojem stranica ne manjim od 1.000.000 stranica pojedinačno za Miljana Kovačevića, dvije 
reference vođenja projekata obrade dokumentacije (sređivanje, skeniranje, optimizacija 
poslovnog procesa) sa brojem stranica ne manjim od 1.000.000 stranica pojedinačno za 
Nataliju Kontić, potvrdu poslodavca o radnom iskustvu (10 godina) i dvije reference na 
poslovima razvoja IT rješenja za upravljanje dokumentima za Predraga Divljana što je 
zahtijevano tačkama 3.4.2. i 4.1., te Aneksom 3. Tenderske dokumentacije. 

Naime, članom 57. stav (1) Zakona o javnim nabavkama propisano je da se u 
postupku javne nabavke ponuđač pridržava zahtjeva i uslova iz tenderske dokumentacije, 
dok je članom 68. stav (1) istog Zakona propisano je da će Ugovorni organ odbaciti ponudu 
ako ponuđač nije dostavio tražene dokaze ili je dostavio nepotpune dokaze ili je lažno 
predstavio informacije koje su dokaz ispunjavanja uslova iz člana 45. do 51. ovog Zakona. 

Članom 9. stav (2) tačka h) Uputstva za pripremu modela tenderske dokumentacije i 
ponuda („Službeni glasnik BiH“, broj 90/14) propisano je da ponuda između ostalog sadrži 
ostalo traženo u tenderskoj dokumentaciji (uzorci, katalozi, tehnička dokumentacija, 
fotografije, skice, izjave, itd.) 

 
Tačkom 3.4.2. pod c) (Traženi dokazi vezano za tehničku i profesionalnu sposobnost 
ponuđača) tenderske dokumentacije za nabavku platforme za upravljanje digitalnim 
dokumentima i poslovnim procesima, broj: 02-14-12-45-1/18 od 31.07.2018. godine 
propisano je da je kao dokaz o ispunjenosti uslova definisanih tačkom 3.4.1. pod c)  ponuđač 
dužan dostaviti izjavu o angažiranom tehničkom osoblju. Izjavu je potrebno pripremiti prema 
obrascu iz aneksa ove tenderske dokumentacije. U navedenoj izjavi ponuđač je dužan da 
navede na koji način raspolaže navedenim stručnim licima, ko su ta lica i da li imaju potrebna 
tehnička znanja i ovlaštenja. Uz Izjavu je potrebno dostaviti i izvod iz Porezne uprave ili  
PIO/MIO iz kojeg se vidi da ima uposlene članove Projektnog tima na neodređeno vrijeme ili 
Ugovore o djelu ili drugi važeći dokument kojim potvrđuje navedeno, ne starije od 1 (jedne) 
godine i koji je na snazi u vrijeme izvršenja ugovora.  
Kao dokaz ispunjenosti uslova za članove Projektnog tima potrebno je dostaviti: 

a. Za Voditelja projekta 

− CV (biografija),  

− potvrdu poslodavca/poslodavaca o radnom iskustvu (5 godina), 

− dvije  reference na poslovima vođenja IT projekata koju izdaje 
druga Ugovorna strana (Naručilac) i koja sadrži opis poslova – 
projekata, a za koje je Voditelj projekta bio zadužen, 

− PMP certifikat za vođenje projekata.  
b. Za voditelj procesa skeniranja 

− CV (biografija), 

− potvrdu poslodavca/poslodavaca o radnom iskustvu (5 godina), 



−  dvije reference na poslovima skeniranja-digitalizacije 
dokumentacije sa brojem stranica ne manjim od 1.000.000 stranica 
pojedinačno.  

c. Za procesnog inžinjera 

− CV (biografija), 

− potvrdu poslodavca/poslodavaca o radnom iskustvu (10 godina), 

− dvije reference vođenja projekata obrade dokumentacije 
(sređivanje, skeniranje, optimizacija poslovnog procesa) sa brojem 
stranica ne manjim  od 1.000.000 stranica pojedinačno. 

d. Za programera 

− CV (biografija) i potvrdu poslodavca/poslodavaca o radnom 
iskustvu (10 godina), 

− dvije reference na poslovima razvoja IT rješenja za upravljanje 
dokumentima 

e. Za certificiranog arhivistu -   

− CV (biografija) 

− potvrdu poslodavca/poslodavaca o radnom iskustvu (10 godina), 

− Posjedovanje arhivističkog certifikata 
Istom tačkom propisano je da reference izdaje druga ugovorna strana u formi potvrde koja 
mora da sadržava minimalno sljedeće: 

▪ naziv i sjedište ugovornih strana ili privrednih subjekata; 
▪ predmet/naziv projekta; 
▪ vrijeme i mjesto izvršenja projekta; 
▪ navode o uspješno realiziranim aktivnostima,  

kao i da će u slučaju da se u ponudi ne dostave navedeni dokazi tehničke i profesionalne 

sposobnosti iz ove tačke tenderske dokumentacije ili se ne dostave na način kako je naprijed 

traženo, ponuđač biti isključen iz daljeg učešća zbog neispunjavanja navedenih uslova.  

 

Tačkom 3.4.3. (Ostali uslovi vezano za tehničku i profesionalnu sposobnost ponuđača) 
propisano je da ponuđač može, gdje je to odgovarajuće i za određeni ugovor, u ponudi 
naznačiti da raspolaže kapacitetima drugih subjekata, bez obzira na pravnu prirodu odnosa 
koji s njima ima. U tom slučaju, mora dokazati ugovornom organu da će na raspolaganju 
imati potrebne resurse. U ovom postupku javne nabavke navedena odredba je primjenjiva u 
odnosu na zahtjev za raspolaganjem tehničkim osobljem. Grupa ponuđača može se osloniti 
na kapacitete učesnika grupe ili drugih privrednih subjekata. Ukoliko ponudu dostavlja grupa 
ponuđača, svi članovi grupe dostavljaju zajedno dokaze u smislu ispunjavanja uslova vezano 
za tehničku i profesionalnu sposobnost. Znači, članovi grupe moraju zajednički (kao grupa 
ponuđača) dokazati ispunjavanje definisanih uslova za tehničku i profesionalnu sposobnost. 
Svi ponuđači su dužni dostaviti dokaze koji se zahtijevaju ovom tenderskom dokumentacijom  
u pogledu tehničko profesionalne sposobnosti i koji su popunjeni u skladu sa uslovima 
definisanim u tenderskoj dokumentaciji.  
 
Tačkom 4.1. (Sadržaj ponude i način pripreme ponude) tenderske dokumentacije ugovorni 
organ je, između ostalog, propisao da su ponuđači obavezni da pripreme ponudu u skladu sa 
kriterijima koji su utvrđeni u tenderskoj dokumentaciji, da se ponuda zajedno sa 
pripadajućom dokumentacijom priprema na jednom od službenih jezika u Bosni i 
Hercegovini, na latiničnom i ćiriličnom pismu, kao i da se ponuđač prilikom pripreme ponude 
mora pridržavati zahtjeva i uslova iz tenderske dokumentacije. 
 
Aneksom 3 - Tehnička specifikacija Platforme za upravljanje digitalnim dokumentima i 
poslovnim procesima tenderske dokumentacije propisano je da ponuđeno rješenje treba biti 
certificirano u zemlji u kojoj je razvijeno – za podršku cijelom postupku upravljanja gradiva u 
digitalnom obliku što se dokazuje priloženim certifikatom kao sastavnim dijelom ponude, dok 
je u dijelu Potrebna oprema (zahtjevane karakteristike skenera i dodataka za ponuđeni skener), 



koji je trebalo popuniti, propisano da je potrebno dostaviti Izjavu/potvrdu od proizvođača opreme 
kojom se potvrđuje da je ponuđena oprema nova i nekorištena.  
 
U skladu sa članom 68. stav (1), a u vezi sa članom 57. stav (1) Zakona o javnim 
nabavkama, članom 9. stav (2) tačka h) Uputstva za pripremu modela tenderske 
dokumentacije i ponuda, tačkama 3.4.2, 3.4.3. i 4.1. Tenderske dokumentacije, kao i 
Aneksom 3 (Tehnička specifikacija Platforme za upravljanje digitalnim dokumentima i 
poslovnim procesima) Komisija je stava da se ponuda grupe ponuđača “Page” d.o.o. 
Istočno Sarajevo i “New Concept” d.o.o. Banja Luka odbaci kao formalno-pravno 
neipravna. 
 

Rangiranje ponuda koje ispunjavaju formalno pravne uslove po kriteriju „najniža cijena 
ponude“: 

1. Grupa ponuđača “CloudIT” d.o.o. Sarajevo i “Mikrocop BH” d.o.o. 
Sarajevo 

 
U postupku donošenja ove Odluke, posebno su cijenjene činjenice da je Komisija 

pravilno i potpuno ocjenila kvalificiranost ponuđača, te ocjenu prispjelih ponuda, shodno 
kriterijima iz tenderske dokumentacije. 

U postupku ocjene provedenog postupka, direktor Službe nije našao razloge 
nepravilnosti kao ni propuste u radu, koji bi bili osnov neprihvatanja preporuke Komisije za 
javne nabavke. 

Naime, u postupku je ocijenjeno da je Komisija postupila pravilno i da je postupak 
izbora najpovoljnijeg ponuđača proveden u skladu sa Zakonom o javnim nabavkama, 
podzakonskim aktima i tenderskom dokumentacijom. 
 
Nakon provedene ocjene ponuda, utvrđeno je da je na osnovu kriterijuma „najniže cijene“, 
najbolje ocijenjena ponuda grupe ponuđača “CloudIT” d.o.o. Sarajevo i “Mikrocop BH” 
d.o.o. Sarajevo sa cijenom od 127.990,00 KM bez PDV-a 

Iz navedenog razloga, primjenom člana 64. stav (1) tačka b) Zakona o javnim 
nabavkama, odlučeno je kao i dispozitivu. 
 
Pouka o pravnom lijeku: 
Protiv ove Odluke može se izjaviti žalba Uredu za razmatranje žalbi BiH, putem Ugovornog 
organa, najkasnije u roku od 10 (deset) dana od dana prijema ove Odluke u skladu sa 
članom 101. stav (1) tačka d) Zakona o javnim nabavkama (“Službeni glasnik BiH“, broj: 
39/14). 
U skladu sa članom 99. stav (2) Zakona žalba se podnosi u pisanoj formi u dovoljnom broju 
primjeraka, a koji ne može biti manji od tri, kako bi mogla biti uručena izabranom ponuđaču i 
drugim strankama u postupku. 
Naknada za žalbu je propisana članom 108. stav (1) Zakona o javnim nabavkama. 
                                                                                                    
Dostaviti: 
1. Ponuđačima 
2. Odjeljenje za analitičko-planske i ekonomske poslove 
3. Odjeljenje za pravne i opće poslove 
4.  a/a 
 
   Pripremila:  
Mersiha Huremović, dipl. pravnik        
 

  DIREKTOR 
 
                                                                                       Senad Muhamedbegović, dipl. pravnik 


